
	ՀՀ առողջապահության նախարարության (այսուհետ՝ ՀՀ ԱՆ) 21.04.2026թ. N ԱԱ/06.1/13407-2026 գրությամբ ներկայացված «Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագծով նախատեսվում է ՀՀ 2026թ. պետական բյուջեի 1126 ծրագրի «11001. Առողջապահության ոլորտի պետական քաղաքականության մշակում, ծրագրերի համակարգում և մոնիտորինգ» միջոցառման մեջ կատարել 20.0 մլն դրամի միջհոդվածային վերաբաշխում: Սույն վերաբաշխման նպատակն է՝ ՀՀ ԱՆ պետական առողջապահական գործակալության (այսուհետ՝ ՊԱԳ) աշխատակիցների համար հաշվարկված աշխատավարձի ֆոնդից վերաբաշխման միջոցով՝ Առողջության համընդհանուր ապահովագրության հիմնադրամ (այսուհետ՝ Հիմնադրամ) գլխավոր տնօրենի հաստիքը և հոգաբարձուների խորհրդի կազմը մրցույթային կարգով համալրելու համար՝ հրատապ մեկ անձ ընթացակարգով ձեռքբերել կառավարչական ծառայություններ (համապատասխան անձնակազմի որոնման ծառայություններ):
· «Առողջության համընդհանուր ապահովագրության մասին» օրենքի (այսուհետ՝ Օրենք) 30-րդ հոդվածի 6-րդ մասի և 31-րդ հոդվածի 4-րդ մասի համաձայն` Հիմնադրամի հոգաբարձուների խորհուրդի և գլխավոր տնօրենի ընտրության մրցութային կարգերը սահմանվում են Հիմնադրամի կանոնադրությամբ: 
ՀՀ կառավարության 25.12.2025թ. «Առողջության համընդհանուր ապահովագրության հիմնադրամ ստեղծելու և դրա կանոնադրությունը հաստատելու մասին» N 1953-Ա որոշման (այսուհետ՝ Որոշում) Հավելվածի 70-րդ և 90-րդ կետերի համաձայն՝ համապատասխանաբար հոգաբարձուների խորհրդի և գլխավոր տնօրենի մրցութային ընտրության նախապատրաստական աշխատանքներն իրականացնում է Հիմնադրամը:
Օրենքի 33-րդ հոդվածի 4-րդ մասի համաձայն՝ Հիմնադրամի բյուջեի դրամական միջոցները ձևավորվում են՝
1) Օրենքով նախատեսված ապահովագրավճար վճարողների կողմից կատարված ապահովագրավճարներից.
2) հանգանակություններից.
3) ապահովագրված անձի առողջությանը պատճառված վնասի համար ֆիզիկական և իրավաբանական անձանցից օրենքով սահմանված կարգով վերականգնված միջոցներից, եթե ապահովագրված անձին տրամադրված ծառայությունների ծախսերը կատարվել են Հիմնադրամի բյուջեի միջոցների հաշվին.
4) օրենքով չարգելված այլ միջոցներից:
Օրենքի 34-րդ հոդվածի 3-րդ մասի համաձայն՝ Հիմնադրամի վարչական ծախսերը, գործառնական ծախսերը և կապիտալ ներդրումների ծրագիրն իրականացվում են Հիմնադրամի միջոցների հաշվին:
Հարկ է նշել նաև, որ ՀՀ ԱՆ–ի կողմից դեռևս շրջանառվում է ՀՀ կառավարության որոշման նախագիծ, որով նախատեսվում է՝ ուժը կորցրած ճանաչել ՀՀ կառավարության 15.08.2002թ.-ի N 1301-Ն որոշմամբ հաստատված ՊԱԳ-ի կանոնադրությունը: Շրջանառվող նախագծի հիմնավորման համաձայն՝ «ՊԱԳ-ի գործունեության դադարեցմամբ պայմանավորված՝ վերջինիս ֆինանսավորման համար պետական բյուջեով նախատեսված գումարների նվազեցումը կկատարվի բոլոր ծախսերի (մասնավորապես կարճաժամկետ ռեզերվում գտնվողների վարձատրման և վերջնահաշվարկների գծով ծախսերի) կատարումից հետո, քանի որ նշված ծախսերը դեռևս հստակեցված չեն:»
Հայտնում ենք նաև, որ Նախագծին կից բացակայում են պահանջվող ծախսերի հաշվարկ-հիմնավորումները, ուստի հնարավոր չէ դիրքորոշում հայտնել Նախագծով վերաբաշխվող գումարի չափի վերաբերյալ,
Հաշվի առնելով վերոգրյալը՝ առաջարկում ենք, Հիմնադրամի գլխավոր տնօրենի հաստիքը և հոգաբարձուների խորհրդի կազմը մրցույթային կարգով համալրելու նպատակով համապատասխան անձնակազմի որոնման ծառայությունները ձեռք բերել Հիմնադրամի միջոցների հաշվին և ՊԱԳ-ի աշխատակիցների համար հաշվարկված աշխատավարձի ֆոնդից գումարների նվազեցում չկատարել՝ հետագայում մնացորդը պետական բյուջե վերադարձնելու համար:
· Միաժամանակ, Որոշման Հավելվածի 71-րդ կետի համաձայն` Հիմնադրամի առաջին հոգաբարձուների խորհրդի մրցութային ընտրության օրը նշանակվում է Հիմնադրամի ժամանակավոր խորհրդի կողմից, իսկ 95-րդ կետի համաձայն` առաջին գլխավոր տնօրենի մրցութային ընտրության օրը նշանակվում է Հիմնադրամի ժամանակավոր խորհրդի կողմից ոչ ուշ, քան գլխավոր տնօրենի պաշտոնակատարի նշանակումից հետո եռամսյա ժամկետում: Հիմնադրամի հոգաբարձուների ժամանակավոր խորհրդի կազմը հաստատվել է Վարչապետի 30.12.2026թ. «Առողջության համընդհանուր ապահովագրության հիմնադրամի հոգաբարձուների ժամանակավոր խորհուրդ ստեղծելու մասին» N 1228-Ա որոշմամբ, իսկ գլխավոր տնօրենի ժամանակավոր պաշտոնակատար նշանակվել է Որոշմամբ, որը ուժի մեջ է մտել 26.12.2025թ.:
Հաշվի առնելով վերոգրյալը՝ հայտնում ենք, որ անհրաժեշտ ծառայությունների ձեռքբերման գործընթացը հնարավոր էր սկսել ավելի վաղ՝ այն իրականացնելով պետական գնումների մրցակցային ընթացակարգով:
· Նախագծի N 2 հավելվածում «ՄԱՍ I. ԱՊՐԱՆՔՆԵՐ» բառերի փոխարեն առաջարկում ենք լրացնել «ՄԱՍ III. ԾԱՌԱՅՈՒԹՅՈՒՆՆԵՐ» բառերը, իսկ աղյուսակի վերևի աջ անկյունում՝ լրացնել «հազար դրամներով» բառերը:
	
 Չի ընդունվել:
Հիմնադրամի ծախսերով նախատեսված չէ Նախագծով նախատեսվող ծառայություններիի ձեռքբերումը, բացի այդ առավել նպատակահարմար ենք գտնում Տնօրենի ընտրության ծառայությունների ձեռքբերումն իրականացնել Լիազոր մարմնի` Առողջապահության նախարարության կողմից: 
 













































































Ընդունվել է:
Կատարվել է համապատասխան փոփոխությունը:



	Առողջապահության նախարարություն
